
ԵՐԵՎԱՆԻ ՔԱՂԱՔԱՊԵՏԻՆ ԼԻԱԶՈՐՈՒԹՅՈՒՆՆԵՐ 

ՎԵՐԱՊԱՀԵԼՈՒ ՄԱՍԻՆ
§Երևան քաղաքում տեղական ինքնակառավարման մասին¦ Հայաստանի Հանրապետության օրենքի 57-րդ հոդվածի 2-րդ մասի 2-րդ կետին համապա​տասխան՝ Հայաստանի Հանրապետության կառավարու​թյունը որոշում է.

1.Երևանի քաղաքապետարանի §Կարեն Դեմիրճյանի անվան Երևանի մետրոպոլիտեն¦ փակ բաժնետիրական ընկերությունը կառավարելու բաժնետիրոջ բոլոր լիազորությունները, բացառությամբ`   §Բաժնետիրական ընկերությունների մասին¦ Հայաստանի Հանրապետության օրենքի   67-րդ հոդվածի 1-ին կետի §բ¦, §գ¦, և §ը¦ ենթակետերով սահմանված, ինչպես նաև բաժնետոմսերի օտարման և (կամ) գրավադրման լիազորությունները,   վերապահել Երևանի քաղաքապետին։
2.Ուժը կորցրած ճանաչել Հայաստանի Հանրապետության կառավարության 2000 թվականի նոյեմբերի 15-ի §Երևանի քաղաքապետին լիազորություններ վերապահելու մասին¦ հ.739 որոշումը։
3.Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
ºñ¨³ÝÇ ù³Õ³ù³å»ï ¶³·ÇÏ ´»·É³ñÛ³Ý

ՏԵՂԵԿԱՆՔ - ՀԻՄՆԱՎՈՐՈՒՄ
§Երևանի քաղաքապետին լիազորություններ վերապահելու մասին¦ ՀՀ կառավարության որոշման նախագծի ընդունման անհրաժեշտության վերաբերյալ

«Երևան քաղաքում տեղական ինքնակառավարման մասին» ՀՀ օրենքի 57-րդ հոդվածի 2-րդ մասի 2-րդ կետի համաձայն Երևանի քաղաքապետը տրանսպորտի և քաղաքաշինության բնագավառում, որպես պատվիրակված լիազորություն, կազմակեր​պում է Երևանի մետրոպոլիտենի աշխատանքները, սակայն ՀՀ կառավարության կողմից Երևանի քաղաքապետարանի §Կարեն Դեմիրճյանի անվան Երևանի մետրոպոլիտեն¦ փակ բաժնետիրական ընկերության բաժնետոմսերի կառավարման լիազորություն Երևան քաղաքապետին, որպես համայնքի ղեկավար, պատվիրակված չէ։

§Երևանի քաղաքապետին լիազորություններ վերապահելու մասին¦ ՀՀ կառավա​րության որոշման նախագծի ընդունումը պայմանավորված է ինչպես վերը նշված, այնպես էլ §Բաժնետիրական ընկերությունների մասին¦ ՀՀ օրենքի 12-րդ հոդվածի 3-րդ կետով նախատեսված լիազորությունները Երևանի քաղաքապետին վերապահելու անհրաժեշտությամբ։
ºñ¨³ÝÇ ù³Õ³ù³å»ï ¶³·ÇÏ ´»·É³ñÛ³Ý

Տ Ե Ղ Ե Կ Ա Ն Ք
§Երևանի քաղաքապետին լիազորություններ վերապահելու մասին¦
ՀՀ կառավարության որոշման նախագծի ընդունման դեպքում պետական բյուջեում ծախսերի և եկամուտների ավելացման կամ նվազեցման մասին

«Երևանի քաղաքապետին լիազորություններ վերապահելու մասին» ՀՀ կառավարության որոշման նախագծի ընդունման դեպքում պետական բյուջեի եկամուտների փոփոխություն չի առաջանում։
      ºñ¨³ÝÇ ù³Õ³ù³å»ï ¶³·ÇÏ ´»·É³ñÛ³Ý

Տ Ե Ղ Ե Կ Ա Ն Ք
«Երևանի քաղաքապետին լիազորություններ վերապահելու մասին»

ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին
«Երևանի քաղաքապետին լիազորություններ վերապահելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում։
ºñ¨³ÝÇ ù³Õ³ù³å»ï ¶³·ÇÏ ´»·É³ñÛ³Ý

